
MINUTI

Il-Minuti tal-Laqgħa Nru. 8 li saret fl-14 ta’ Mejju 2018, ġew konfermati. 

IĊ-CHAIRPERSON (Onor. Alex Muscat):  Infakkar lil dawk preżenti li l-laqgħa tal-lum qiegħda tiġi streamed live fuq il-website tal-Parlament u anke qiegħda tiġi trażmessa dirett fuq it-televiżjoni.

Nistgħu ngħaddu issa għall-item li għandna fuq l-aġenda llum.

FINAL DRAFT OF THE PARTIAL REVIEW OF THE CENTRAL MALTA LOCAL  PLAN (2006) – MAGĦTAB PLANNING STRATEGY AREA

IĊ-CHAIRPERSON:   Il-Perit Scalpello.

IL-PERIT JOSEPH SCALPELLO (Assistent Direttur fl-Awtorità tal-Ippjanar):  Se nagħmel presentation qasira fuq il-final draft ta’ dan il-pjan lokali fejn se nagħti highlight tal-proċess li għadda minnu dan il-pjan s’issa.  Fil-fatt dan kien beda f’Awwissu 2016 billi ġew ippubblikati l-objectives tal-Ministru skont kif tirrikjedi l-liġi, imbagħad f’Settembru dawn l-objectives saritilhom l-ewwel public consultation.  Abbazi ta’ dawk il-kummenti u feedback li rċevejna, u anke internal discussions, ġiet approvata l-public consultation draft ta’ dan il-pjan u fi Frar 2017 sar it-tieni stadju ta’ public consultation.  F’dawk is-sitt ġimgħat, f’Marzu 2017, saret ukoll konsultazzjoni ma’ dan il-Kumitat, fejn kien ġie deċiż li ma jsirux kummenti fuq il-pjan kif kien. Dik il-public consultation konna ħadniha into account fir-re drafting tal-istrateġija u at that stage l-Executive Council ħass li d-draft tal-pjan kif ippubblikat għandu jibqa’ miexi mingħajr ebda emenda, allura ukoll skont il-provvedimenti tal-Att ma kienx hemm ħtieġa ta’ konsultazzjoni oħra għaliex il-proposti ma nbiddlux.  F’Awwissu 2017 il-Ministru qabel mad-draft tal-pjan kif approvat mill-kunsill, però ta direzzjoni lill-Planning Authority (PA) biex tibda dak li jissejjaħ l-istrategic environmental assessment (SEA), skont il-legal notice taħt l-Environment Act.   Fil-konklużjoni ta’ dak il-proċess li sar f’Jannar 2018 ġie deċiż li minħabba l-provvedimenti tal-pjan innifsu u anke s-safeguards li fih bħala policies, ma kienx hemm ħtieġa li jsir a full SEA.  L-aħħar stadju issa huwa d-diskussjoni f’dan il-Kumitat għax il-liġi tal-ippjanar tirrikjedi li jekk pjan jeffettwa ODZ areas il-Kumitat għandu jagħmel l-final scrutiny ta’ dak il-pjan.  Wara din id-diskussjoni jkun jonqos imbagħad il-final endorsement tal-Ministru.  Dak huwa l-kuntest tal-proċess.  Nidħlu issa fid-dettall dwar il-proposti nnifishom. 

Kif semmejna, bdejna b’sensila ta’ oġġettivi Ii kienu ppreparati min-naħa tal-Ministru u kien hemm erba’ objectives prinċipali.  L-ewwel wieħed kien biex actually niddiskutu how we are going to define Magħtab in terms of planning, jiġifieri dak iż-żmien konna ħriġna boundary u tlabna lill-pubbliku jekk iħossx li dan il-boundary huwa tajjeb, jekk hemmx bżonn jikber, jew jonqos, jew jinbidel b’xi mod.  It-tieni oġġettiv tal-Ministru kien li ladarba l-area tkun defined imbagħad għandhom jiġu defined within it dawk li jissejħu character areas jiġifieri qisu sub zones within the Magħtab area partikolarment primary land uses differenti.  Ladarba l-character areas ġew defined, kull character area imbagħad kellu jkollha proposti ta’ policy, u l-għanijiet ta’ dawk il-policies imbagħad kienu listed bħala: biex ma jkunx hemm iktar bini bħala urban sprawl, li l-ambjent eżistenti jiġi protett, li l-attività agrikola tibqa’ b’saħħitha, li r-residenti li diġà qegħdin hemmhekk ikollhom l-amenity tagħhom improved, u li nirregolaw b’mod iktar solitu l-attività kummerċjali u industrijali minħabba l-karatteristiċi tal-area.  Overall  kellhom imbagħad jiġu identifikati miżuri biex il-karattru tal-Magħtab, in line  ma’ dawk l-objectives, jiġi improved.   II-boundary li ħriġna għall-public consultation kien ikkonċentrat mostly fuq l-area li kien diġà identifika s-Central Malta Local Plan għax dan il-pjan diġà kellu identifikazzjoni ġenerali ta’ x’kellu jkun il-Magħtab rural settlement u waħda mill-prime things ta’ dan l-exercise kien li jimplimenta r-requirements ta’ dik il-policy, li fil-każ ta’ dawn is-settlements isir studju ħafna iktar dettaljat.   Aħna kkonċentrajna madwar l-area ta’ Triq il-Kappella ta’ Santa Marija, Triq ir-Ramla u Sqaq Ħabel Żwejra bl-area in ġenerali tal-madwar.  Fl-ewwel konsultazzjoni rċevejna ħames submissions u iktar kien hemm interess biex ikunu jafu eżatt il-proposti x’ser ikunu għax at that stage kulma kien ippubblikat kienu dawk l-objectives.  Kien hemm sottomissjoni waħda dwar bdil fil-boundary, jiġifieri kien hemm min talab li l-boundary jkopri wkoll site li at that stage ma kenitx inkluża, però aħna ħassejna li dik it-talba ma kenitx ġustifikata għax kienet sempliċement se żżid iktar art available għall-iżvilupp, għax it-talba kienet marbuta anke ma’ tip ta’ żvilupp.  

It-tieni konsultazzjoni ġġenerat 15-il submission, 14 minn individwi u waħda mingħand l-ERA.   11 mis-submissions tal-individwi talbu għal żvilupp residenzjali u industrijali aktar milli konna qed nikkontemplaw fil-pjan, imbagħad kien hemm żewġ submissions li oġġezzjonaw għaż-żona li aħna konna qed ngħidu kellha tkun għal animal husbandry, jiġifieri ż-żona fejn jistgħu jibnew aktar farms.  L-argument kien li dawn huma residenzi stabbiliti u m’għandhomx jiġu nklużi f’żona ta’ animal farm.   Kien hemm submission ukoll fuq kif għandu jsir il-landscaping, filwaqt li s-submission tal-ERA kienet quite extensive u semmiet numru ta’ punti.  Jien hawnhekk għamilt summary tal-main points li huma:  li l-existing agricultural uses m’għandhomx jiġu misplaced anzi għandhom jiġu retained u msaħħa; il-problema tal-illegal dumping fil-Magħtab għandha tittieħed azzjoni dwarha biex tieqaf;   għandu jkun hemm assessment tal-impatt li jista’ jkun hemm fuq il-landfill speċjalment fuq areas li jkunu ntenzjonati biex jitkabbar l-ikel; l-issue tan-noise u l-air pollution; u kummenti dettaljati fuq il-wording tal-policies innifishom.   

Bħalissa qegħdin naraw pjanta tas-sites li dwarhom aħna rċevejna dawk li nsejħu site specific submissions, jiġifieri min ikun għamel is-submission ikun actually indika biċċa art li qiegħed jgħid li għandha tiġi emendata l-policy fir-rigward tagħha.   Most of them huma t-talbiet li semmejt, fejn qegħdin jitolbu iktar żvilupp industrijali u residenzjali, imbagħad kien hemm dawk iż-żewġ submissions li jitkellmu fuq l-animal husbandry area fejn qed jgħidu li dik iż-żona m’għandhiex tkun parti minnha.   Ovvjament issa l-Kumitat irid jagħmel il-kummenti tiegħu fuq il-pjan kif ġie approvat mill-kunsill u kif ġie endorsed mill-Ministru, u għalhekk bilfors ikolli nagħmel summary ta’ x’inhu l-kontenut tal-pjan.

Aħna ppruvajna nindirizzaw dawk il-main issues peress li l-local plan ma kellux a specific plan għal din l-area u allura kien hemm nuqqas ta’ policy framework ċara.  L-area hija well known għall-conflicts li jeżistu bejn l-attività agrikola, kemm arable farming kif ukoll animal husbandry, numru ta’ residenti sostanzjali li jgħixu fl-area, u industrija li żviluppat over time, mostly related mas-settur tal-kostruzzjoni u open storage, boat yards u storage ta’ vehicles in the open air.   Konsegwenza ta’ hekk kien hemm deterioration tal-landscape, kien hemm impatt fuq ir-residenti li jgħixu hemmhekk u riżultat ta’ dawn il-conflicts hemm problemi ta’ traffiku u aċċess.   F’kull pjan aħna dejjem nirriferu lejn il-policy context li teżisti llum, ovvjament hemm l-iStrategic Plan for the Environment and Development (SPED) bħala strategic document li jipproteġi r-rural areas imbagħad anke jagħti support għal agricultural activities fir-rural area u jipproteġi wkoll rural settlements.   Kif semmejt, il-Magħtab kien designated bħala rural settlement fil-local plan. Japplikaw ukoll ir-Rural Policy and Design Guidelines tal-2014, magħrufa bħala l-ODZ Policy.   Bħalissa qegħdin taraw il-pjanta tal-local plan li aħna bażikament bdejna minnha.  Kif qed taraw kienet b’mod ġeneriku ħafna, jiġifieri kellek area estensiva u ma kenitx iffukata fuq liema parti tal-Magħtab actually qiegħda tindirizza.  U dak kien il-main scope ta’ dan l-exercise biex issa niffukaw iktar fuq iż-żona tal-Magħtab u niddefinixxu dawk is-sub zones li semmejt.

Il-pjan fih tmien policies u b’mod ġenerali se nispjegaw il-kontenut tagħhom.  L-ewwel waħda hija d-designation tal-istrateġija, jiġifieri li l-Magħtab ġie maqsum f’ħames żoni:  l-area ta’ animal husbandry fejn qegħdin ninkoraġġixxu aktar animal farms, area ta’ urban farming fejn qed nikkoraġġixxu t-tkabbir ta’ agricultural products esklużi animal farms, residential area fejn identifikajna wkoll specific boundaries fejn huma l-industrial areas, imbagħad l-aħħar żona hija l-waste management utility area għax fil-boundary li identifikajna hemm civic amenity site u minħabba n-natura tal-faċilità ħassejna li din għandha tkun protetta b’mod speċifiku fil-pjan.

Li għamilna b’mod speċifiku kien li rather than noħolqu policy framework differenti minn dak li diġà jeżisti, allaċjajna mal-ODZ Policy tal-2014, jiġifieri għedna li fejn il-pjan ma jitkellimx b’mod speċifiku dwar x’jista’ jiġri, l-ODZ policy dejjem se tibqa’ tapplika.   Mela jekk il-pjan għandu proposta, tgħodd dik, jekk il-pjan ma jsemmi xejn allura tapplika l-ODZ policy, partikolarment imbagħad fejn għandek existing developments.  Imbagħad eskludejna żewġ policies mill-area, li huma l-Fireworks Factories Policy u l-Fuel Service Stations Policy, jiġifieri ma jistgħux jinbnew fireworks factories u fuel service stations.  Fil-fatt bħalissa qegħdin taraw iż-zoning map li hija l-organising feature tal-pjan as a whole.  L-area kannella skura hija l-animal husbandry area jiġifieri ż-żona fejn aħna qed ngħidu li jkun hemm iktar animal farms, l-area l-ħadra hija l-arable farming area fejn qegħdin ninkoraġġixxu l-agrikoltura imma mhux farms, iż-żona kannella ċara hija defined as residential settlement, li kif qegħdin taraw huwa boundary speċifiku ħafna, imbagħad iż-żona l-vjola hija għall-industrial clusters, fejn għal kull żona hemm policy speċifika li tgħid x’tip ta’ żvilupp jista’ jsir.   

Min hu familjari mal-area jaf li l-land use mhux daqshekk kategoriku, jiġifieri fl-animal husbandry area hemm ċerti uses, fl-arable farming area hemm uses oħra, u fir-residential zone jista’ jkollok a mix of uses.  Għalhekk semmejt li inti xorta jrid ikollok an overriding policy Ii tapplika beneath il-proposta tal-pjan, jiġifieri jekk inti għandek dwelling li mhuwiex fir-residential settlement ma jfissirx li issa dak is-settlement mhux rikonoxxut u ma jista’ jsir xejn bih, anzi hemmhekk imbagħad tapplika l-ODZ Policy.  L-istess jekk inti fl-arable farming area għandek an industrial use li huwa covered by permit, dak il-permess jibqa’ rikonoxxut, imma mbagħad rigward xi żvilupp iktar jista’ jsir, japplika l-provvediment tal-ODZ Policy.     

Irrid insemmi wkoll li hemm proposta biex jiġi upgraded Sqaq Ħabel Żwejra għax aħna nħossu li dak qiegħed jagħti aċċess dirett għall-animal husbandry area u forsi anke l-missing link għal ma’ Triq ir-Ramla għax jekk ikun hemm dik il-link inkunu nistgħu nevitaw ħafna traffic related mal-animal farming minn ġol-area tar-residenti.

Peress li l-animal husbandry area tista’ tkun qiegħda encroaching fuq ir-residential area għamilna dik li sejjaħna buffer area biex naċċertaw li f’dik iż-żona jkun hemm iktar restrictions miż-żona tal-arable farming l-oħra.  Extensions ma’ existing uses li mhumiex residential ma jkunux permessi. Kif semmejt, ma’ kull character area hemm policy u l-prinċipju joħroġ bażikament mit-title stess, jiġifieri fl-animal husbandry area, li hija l-area l-ħadra ċara, aħna qegħdin ninkoraġġixxu l-agriculture u l-horticulture, u kif semmejt, allaċjajniha wkoll mar-rural policy però din id-darba identifikajna dawk il-policies li m’għandhomx japplikaw għal din iż-żona. Jiġifieri l-ODZ Policy tkopri l-policies tal-animal farming u allura għedna li dawk m’għandhomx japplikaw għal din l-area, mill-bqija l-provvedimenti l-oħra kollha japplikaw.  L-animal farming area hija l-area tal-agrikoltura u hemmhekk ukoll identifikajna l-policies li japplikaw mill-ODZ Policy u oħrajn li ma japplikawx.  Kif semmejt, fil-buffer area, anke extensions ma’ farms eżistenti m’għandhomx ikunu kkunsidrati; farm eżistenti dejjem se jibqa’ jopera, imma jekk dak li jkun ikun irid ikabbar, il-policy mhijiex qed tippermetti li ssir dik l-extension biex ovvjament ma ninkoraġixxux farms ġodda fil-buffer area.  L-istess għamilna għar-residential area, jiġifieri għamilna l-identification ta’ fejn hija l-boundary u applikajna s-CGO4 tal-local plan li tispjega kif jistgħu jiġu mibnija r-residential units ġo dan is-settlement.  Minħabba l-mod kif tpinġa l-boundary seta’ kien hemm ċirkostanzi fejn is-site li qiegħda within the residential area setgħet kienet restricted mill-footprint tagħha.   Allura aħna għedna li jekk għandek binja li parti taqa’ fir-residential settlement u parti qiegħda encroaching fuq il-parti mmarkata bl-aħdar, għandu jkun hemm limit ta’ 100 square metres in total.  Jiġifieri meta pinġejna l-boundary bil-kulur kannella biex identifikajna ż-żona li hija residenzjali, il-guiding principle kien li aħna nżommu mal-area li hija diġà committed anke in terms of building depth.  Imbagħad hemm ċerti areas fejn il-building depth huwa verament restricted u allura hemm existing building li ma jistax jilħaq il-potenzjal li jagħtih il-local plan illum.  L-iskop tagħna ma kienx li aħna nneħħu dawk ir-rights li kienu diġà jeżistu, allura ħloqna dak il-framework fejn għedna li jekk l-existing site qiegħda fis-settlement u inti trid tkabbar sa 150 metru, jiġifieri dak li jagħtik il-local plan, dak ikun jista’ jiġi kkunsidrat.  Fl-industrial clusters identifikajna l-light industry, il-general industry u anke l-warehousing bħala permitted uses.  Il-mix tagħhom jiddependi on a case by case basis għax jiddependi minn fejn qiegħda l-location, jekk hijiex qiegħda viċin residential settlement,  u jekk għandekx aċċess tajjeb, però in principle dejjem se nippruvaw li jkun hemm a reduction of impacts, jiġifieri mitigation measures u anke li l-mod kif isir l-operat itejjeb l-impatt li għandu llum.  Overall, l-upgrading tas-settlement tal-Magħtab as a whole ukoll għandu jkun taken into account, jiġifieri qegħdin nitkellmu fuq dawk l-erba’ locations li huma mmarkati bil-kulur blu fuq il-mappa u dawk li qegħdin viċin tar-residential settlement allura jkun hemm bżonn criteria iktar restricted dwar x’industrija tista’ ssir fihom.   

Imbagħad kien hemm tliet sites partikolari fejn ħassejna li rather than having generic policy guidelines, għandna nidħlu f’aktar dettall fuqhom.   Dawn it-tliet sites huma an abandoned farm u żewġ industrial operations, però tant qegħdin parti integrali mir-residential settlement li ħassejna li in the long term dawn għandhom jiġu rezoned for residential purposes, però bil-kriterji li jkollok 60% open space, 40% built up, l-għoli tal-bini ma jaqbiżx żewġ sulari, u dejjem għandu jkun hemm rural design fl-overall project.  Importanti wkoll li jkun hemm comprehensive development,  jiġifieri s-sites ikunu koperti b’applikazzjoni waħda u jekk se jsir underground development ikunu restricted biss għall-footprint tal-bini, jiġifieri ma tistax teskava s-site kollu, tagħmel basement imbagħad 60% ikun at ground level.   Dawn it-tliet sites huma l-iktar sites li jista’ jkollhom impatt fuq ir-residential amenity.  Kif diġà għedt, jekk inti għandek an existing acknowledged use, m’aħniex qed ngħidu li għandu jieqaf mill-ewwel, jiġifieri l-operating activities jistgħu jibqgħu, però jekk imbagħad se jkun hemm change of use, dan għandu jsir abbażi ta’ din il-policy. 

L-aħħar żewġ policies huma dawk dwar is-civic amenity site – huwa importanti li din il-faċilità tibqa’ hemmhekk u anke jekk bżonn tiġi extended, fil-fatt urejna a general area fejn jista’ jkun hemm expansion tagħha – u l-policy dwar it-trasport rigward Ħabel Żwejra biex dak l-aċċess jiġi improved u jekk ikun possibbli ssir l-aħħar link għal ma’ Triq ir-Ramla.  

Dak huwa in brief il-kontenut tal-pjan, issa sta għall-Kumitat biex jagħmel il-submissions lill-Ministru.

IĊ-CHAIRPERSON:  Perit Scalpello, grazzi tal-presentation.   Ħalli nibdew bil-kummenti tal-Membri tal-Kumitat.  L-Onor. Cutajar.
ONOR. ROBERT CUTAJAR:   Grazzi, Sur President.  L-ewwel nett xtaqt nistaqsi x’livell ta’ konsultazzjoni sar min-naħa tal-PA, jew awtoritajiet oħra, relatati mal-kunsilli lokali?   Għalkemm kien hemm public consultation, safejn rajt jien, il-kunsilli lokali ma dehrux.   Jeżisti studju dwar l-impatt tat-traffiku b’rabta maż-żona residenzjali?  Jekk iva, jistgħu jiġu ppubblikati u jitpoġġew quddiem dan il-Kumitat jew fuq il-Mejda tal-Kamra?  Sar ukoll aċċenn għal xi tnaqqis ta’ ċerti impatti li jista’ jkun hemm b’rabta mar-residential areas.   Jeżistu studji biex ir-residenti nkunu nistgħu nserrħulhom rashom anke f’dan ir-rigward?   U meta qed tgħidu li jistgħu jiżdiedu ż-żoni residenzjali, xi tridu tfissru?  Jiġifieri għal dak li għandna llum, x’differenza nistgħu naraw vis-à-vis ż-żieda ta’ residential area?  Fl-aħħar nett xtaqt nistaqsi jekk kenitx ikkunsidrata li xi mkien f’dik iż-żona – naf li ftit metri bogħod hemm il-miżbla – ikun hemm area relatata ma’ caravan sites. Nafu Ii f’pajjiżna għandna ammont ta’ familji li għandhom għal qalbhom il-camping u anke l-caravans u allura qed nistaqsi jekk b’xi mod tistax tiġi kkunsidrata, jekk mhux diġà ġiet ikkunsidrata, li x’imkien ikun hemm żona li tista’ takkommoda lil dawn in-nies.

IĊ-CHAIRPERSON:  Il-Perit Scalpello.

IL-PERIT JOSEPH SCALPELLO: Bħala consultation hemm l-istatutory requirements, jiġifieri kien suġġett għal consultation fuq l-objectives u kien hemm three weeks u six weeks konsultazzjoni fuq il-pjan.  Il-local councils jiġu nfurmati b’mod dirett li ġie ppubblikat pjan, però imbagħad ovvjament it’s up to them li jagħmlu s-submissions jekk iħossu li għandhom bżonn jagħmluhom.  F’dan il-każ ma rċevejniex submissions mingħand local councils.  Regarding studies fuq traffic ma nistax ngħid li sar xi studju dettaljat, fis-sens ta’ traffic impact assessment, li għamilna huwa site analysis jiġifieri marru l-uffiċjali tagħna u raw il-karattru tal-area u x’inhuma l-issues li joħorġu minn site specific analysis.  Għamilna wkoll analiżi tat-tip ta’ żvilupp, jiġifieri over the past 25 years x’tip ta’ żvilupp qiegħed jiġi approvat u x’tip ta’ applikazzjonijiet qegħdin jidħlu, allura dak ukoll jagħti indikazzjoni tal-interess tal-area.  Imbagħad abbażi ta’ hekk għamilna dak li nsejħu a background study, jiġifieri sar background report li jidentifika dawn l-issues li semmejt.  L-intenzjoni hija li ladarba l-pjan ikun in place, dan il-background report jista’ jiġi ppubblikat.   

Għal dak li jirrigwarda studies fuq residential impact, li jsir huwa li wieħed imur on site imbagħad jibda jara site, site, u plot, plot eżatt x’qiegħed jiġri fl-area u tkun tista’ tagħmel din id-distinzjoni bejn ir-residential settlement u l-attivitajiet li jkunu għaddejjin fis-surroundings.   Fil-fatt riżultat ta’ hekk kien hemm l-identification ta’ dawk it-tliet sites A, B u C, li aħna ħassejna li in the future, at least jekk aħna rridu nsaħħu r-residential amenity, dawn it-tliet sites għandhom jinbidlilhom l-użu in the long term, għax kif diġà għedt, l-existing operation ma tistax twaqqfu la għandek operat legali.  

Dwar l-increase fir-residential settlement, id-definition tas-settlement ovvjament jinkludi numru ta’ sites li aħna qed insejħulu infill development, jiġifieri jekk tmur illum tara li dawn is-sites mhumiex developed.  Aħna nkludejnihom bħala parti mir-residential settlement boundary u jekk dan il-pjan jidħol fis-seħħ, ikunu available for development.   

Bħala caravan sites l-indikazzjoni strateġika ma kenitx li aħna għandna nidentifikaw dawn it-tip ta’ sites, u allura ma ġewx identifikati zones għal dan it-tip ta’ użu.

ONOR. ROBERT CUTAJAR:  Imma jista’ jkun hemm possibilità li din tiġi kkunsidrata? U vis-à-vis l-fatt li hemm il-possibilità li l-area residenzjali tikber, hemm identifikati żoni li jistgħu jitgawdew mir-residenti, bħal pereżempju, xi site li tista’ tiġi żviluppata fi ġnien pubbliku, anke b’rabta mar-residenti li mhux biss hemm illum imma dawk li jistgħu jmorru joqogħdu hemmhekk fis-snin li ġejjin?

IL-PERIT JOSEPH SCALPELLO:  Bħala proċedura dan huwa l-final stage ta’ dan il-pjan, jiġifieri at this point il-Kumitat irid jagħmel recomendations lill-Ministru, u l-Ministru għandu dritt li he takes on board those suggestions u l-pjan imbagħad jinbidel skont id-direzzjoni tiegħu.   Jiġifieri jekk il-Ministru jħoss li għandu jidentifika caravan sites, jew at least jitlob lill-PA biex tagħmel dan it-tip ta’ analiżi, jista’ jagħmel dan.  Considering il-kuntest u li l-area hija rurali u għandek ħafna areas li huma open u unbuilt u anke għandek ċerti passaġġi fil-kampanja u l-area mhijiex an urbanized area, aħna ma ħassejniex il-bżonn li għandu jkun hemm zoning ta’ public garden.   L-amenity tar-residenti qegħdin nipproponu li nipproteġuha billi jsiru dawn is-sub zones ħalli l-industrial expansion tkun contained biex ma jkomplux joħolqu iktar impatt, u min-naħa l-oħra nipproteġu l-agrikoltura, il-landscape u s-siħar u ntejbu r-rubble walls.  B’hekk jinħoloq karattru rurali fih innifsu.   Rigward zoning a formal garden we didn’t think this fitted within the rural character of the settlement.

IĊ-CHAIRPERSON:  Perit, jien fhimt li intom eskludejtu minn dan il-pjan xi policies li huma eżistenti fuq livell nazzjonali, fosthom dik dwar il-fireworks factories.  Jiġifieri dik il-policy hija eskluża kompletament minn din l-area?  X’wassal għal din id-deċiżjoni?

IL-PERIT JOSEPH SCALPELLO:  Meta tħares lejn l-istrateġija ta’ containment ta’ urban sprawl, reduction of industrial activity, safeguarding of residential amenity, u enhancing the rural character, ovvjament tara li fireworks factory does not fit in, u allura a priori għedna li din is-site m’għandhiex tiġi kkunsidrata għal fireworks factories.

IĊ-CHAIRPERSON: Mil-lat legali, in vista li l-Parlament ftit ġimgħat ilu ċċara iktar liema huma dawk it-toroq fejn jista’ jiġi kkunsidrat li jkun hemm kmamar tan-nar, jista’ jkun li din l-outright exclusion tkun f’kunflitt ma’ dik il-liġi?

IL-PERIT JOSEPH SCALPELLO: Fl-opinjoni tiegħi waħda ma teskludix lill-oħra; il-Fireworks Factories Policy għandha national applicability f’Malta u f’Għawdex u hawnhekk qegħdin nitkellmu fuq area żgħira ħafna ta’ Malta.  Aħna ħassejna li given the priorities għall-area, at least f’din iż-żona, m’għandux ikun hemm kunsiderazzjoni ta’ fireworks factories.   

IĊ-CHAIRPERSON:  Mir-risposta tiegħek qed nifhem li a priori, “ABC Fireworks” mhumiex esklużi li japplikaw, imbagħad intom tieħdu into consideration dan il-proviso.

IL-PERIT JOSEPH SCALPELLO:  Ebda policy ma twaqqaf lil ħadd milli japplika.
IĊ-CHAIRPERSON:  Imma ma jkunux favourably considered given din l-exclusion a priori.

IL-PERIT JOSEPH SCALPELLO: L-applikazzjonijiet jiġu assessed abbażi ta’ policies in vigore.  Fejn għandek policy li tgħidlek li “hawnhekk” m’għandhomx isiru fireworks factories il-konklużjoni tkun li m’għandhiex tkun aċċettata.

IĊ-CHAIRPERSON:  Jien familjari mal-area u nista’ ngħid li l-effort li għamlet il-PA, fl-opinjoni tiegħi, huwa rakkomandabbli sew, fis-sens li hemm area li llum fiha ħafna użi differenti u jidher li qatt ma kien hemm policy ċara bħalma għandek issa biex tipprova tpoġġi kollox f’kuntest. Fil-pjan il-PA identifikat area li forsi s’issa għadha ftit ġenerika – it-titjib ta’ Sqaq Ħabel Żwejra. Jien qed nifhimha li jekk issir dik il-link u tingħaqad ma’ wara fejn hemm ic-civic amenity site allura possibilment il-live stock farms li diġà qegħdin joperaw hemmhekk anke jistgħu joħorġu ‘l barra minn dik it-triq il-ġdida mingħajr ma jgħaddu miż-żona residenzjali, u intom qegħdin tissuġġerixxu li jsir studju dwar dan. Minn min isir dak l-istudju?  Minnkom? Minn Transport Malta (TM)?

IL-PERIT JOSEPH SCALPELLO:  Jista’ jkun a coordinated effort bejn TM, l-ERA u l-PA.  Peress Ii hemm ir-relationship mas-civic amenity site irid ikollok coordination bejn l-art li se talloka lis-civic amenity site u l-art li se tuża għat-triq.

IĊ-CHAIRPERSON:  F’każ li dan l-istudju jsir, u bbażat fuqu tittieħed id-deċiżjoni li tiġi estiża dik it-triq, ikun hemm il-bżonn li jerġa’ jiġi rivedut dan il-pjan, jew m’hemmx għalfejn?   

IL-PERIT JOSEPH SCALPELLO:  Le, m’hemmx għalfejn għax il-proposta qiegħda fil-pjan innifsu.

IĊ-CHAIRPERSON:  Jien naħseb li waħda mir-rakkmandazzjonijiet li għandu jagħmel il-Kumitat hija li l-awtoritajiet konċernati għandhom jagħmlu l-istudji neċessarji dwar il-possibilità li dik it-triq tinfetaħ għax b’hekk  tittaffa parti mill-inkonvenjent għar-residenti tal-Magħtab għax tkun qed toħloq triq alternattiva minn fejn jgħaddu t-trakkijiet biex iservu l-animal husbandry farms u ma jibqgħux jgħaddu mit-toroq residenzjali tagħhom.  Milli qed nifhem l-istretch li trid tinfetaħ mhijiex kbira ħafna.  Perit, meta tgħidu “animal husbandry” jinkludu stalel taż-żwiemel?   
IL-PERIT JOSEPH SCALPELLO:  Iva.

IĊ-CHAIRPERSON:  Jidhirli li fl-area hemm iktar minn faċilità waħda.

ONOR. ROBERT CUTAJAR:  Se nerġa’ nagħmel id-domanda biex ikun ċar fl-interess tar-residenti li hemm llum u dawk li jista’ jkun hemm.  It-traġitt li jkun hemm ta’ affarijiet relatati ma’ animal husbandry se jkunu qegħdin jgħaddu miż-żoni residenzjali?  Se mmur mill-ewwel għall-eżempju ċar tal-Munxar fejn ftit tal-ġimgħat ilu nqalgħet il-kontroversja dwar traġitti li jgħaddu minn ġol-parti residenzjali.  F’dan il-każ hemm xi ħaġa li b’xi mod tista’ tkun relatata?

IS-SUR JOSEPH SCALPELLO: Wieħed mill-objectives tal-pjan huwa li nippruvaw nevitaw l-impatt ta’ heavy traffic miż-żona residenzjali, li qiegħda mostly fi Triq il-Kappella ta’ Santa Marija u Triq tar-Ramla.   Bħalissa ma teżistix alternative route; it-traffiku kollu jrid, jew jiġi minn fejn is-Salina u jidħol fl-area, jew inkella jiġi mill-Coast Road u jidħol għal dik l-area minn Triq ir-Ramla.  B’din il-proposta almenu nkunu nistgħu neliminaw dik il-parti tat-traffiku li hija related mal-farms, u allura we anticipate li l-impatti fuq ir-residenti li jiġu minn traffic, se jonqsu.  Hemm il-proposta wkoll li nillimitaw l-industrial activity, u  qegħdin nantiċipaw li fil-futur l-industrial traffic mhux se jiżdied.  Huwa mportanti wkoll ir-re zoning ta’ dawk it-tliet sites; tnejn diġà jagħmlu industrial activity u wieħed huwa an abandoned farm li fil-passat kien hemm interess li jsir industrial.  B’hekk qegħdin almenu nnaqqsu l-growth tal-industrial traffic.

ONOR. RODERICK GALDES (Segretarju Parlamentari għall-Akkomodazzjoni Soċjali):  Perit, fir-rigward tal-farms intom ikkonsultajtu mad-Dipartiment tal-Agrikoltura?   

IL-PERIT JOSEPH SCALPELLO:  Il-konsultazzjoni fuq pjan ma ssirx direttament mad-dipartiment, però saret konsultazzjoni through the SEA screening process.

ONOR. RODERICK GALDES:  Naf li dawk il-farms kienu ġew rilokati fis-sebgħinijiet għax huma essenzjali għall-industrija tal-ħalib f’Malta; ħafna minnhom huma farms tal-baqar. Kif terz tal-industrija tal-ħalib qiegħda f’Għawdex, f’Malta għandna konċentrazzjoni ta’ farms fil-Magħtab.  Dan kien sar biex ikun jista’ jiġi kkontrollat il-mard tal-annimali, jiġifieri għandhom ċerta importanza strateġika għall-agrikoltura.  Naf ċert li l-impatt li jgorru minnu l-iktar ir-residenti, mhuwiex it-traffiku ġġenerat mill-farms għax il-farms per se ma tantx jiġġeneraw traffiku, imma huwa t-traffiku li jgħaddi lejn in-naħa ta’ San Pawl il-Baħar jew lejn in-naħa tal-Coast Road.  L-impatt li għandhom il-farms fuq l-area jista’ jkun relatat ma’ waste management għax hemm bżonn ta’ upgrade ta’ dawk is-siti. Il-pjan qiegħed jaħseb biex joffri għajnuna ħalli dawn ikomplu jagħmlu l-upgrades neċessarji biex ma jkunx hemm impatt fuq il-madwar?

IL-PERIT JOSEPH SCALPELLO:  Ovvjament il-pjan jista’ jikkontribwixxi fir-remit tal-planning policy u l-fatt li għandek a specific zone li fiha qed ngħidu li għandu jkun hemm encouragement ta’ animal farms qed jipproteġi milli dawn jiġu replaced.   Nafu li f’dik l-area hemm interess biex farms gradually die out u jiġu replaced b’uses oħra, u allura meta tipproteġihom b’dan il-mod, tkun qed tassigura li l-użu se jibqa’ dejjem bħala animal husbandry.  Qed ninkoraġġixxu wkoll l-expansion fil-policies, qed intejbu wkoll l-aċċess għaż-żona, u nisperaw li dan, flimkien ma’ pakkett ta’ inċentivi oħra li jista’ jagħti d-Dipartiment tal-Agrikoltura, anke b’EU funding u affarijiet simili, jgħin sabiex l-area tibqa’ thriving għall-animal husbandry.

IĊ-CHAIRPERSON:  Il-policy tipprevedi li jkun hemm xi planning gain li jintuża fl-area stess?

IL-PERIT JOSEPH SCALPELLO: Bħala policy requirement ma semmejnihiex għax dik hija a generic requirement li l-PA dejjem tapplika fuq proġetti ta’ ċerta skala, jiġifieri xejn ma jwaqqaf lill-PA milli titlob planning gain speċjalment jekk ikollok pjan li jidentifika proġetti ta’ enhancement u environmental upgrading għaż-żona.

IĊ-CHAIRPERSON:  L-Onor. Cutajar.

ONOR. ROBERT CUTAJAR:  Filwaqt li naqbel ma’ dak li qal iċ-Chairman, u ċioè li wieħed għandu jikkunsidra li jressaq din il-proposta vis-à-vis l-interess tar-residenti, xtaqt nistaqsi jekk sarx EIA, anke għax fl-istess żona se jkun hemm inċineratur.  

IL-PERIT JOSEPH SCALPELLO:  Ma nafx eżatt fejn se jkun l-inċineratur.

ONOR. ROBERT CUTAJAR:  Imma se jkun fl-istess żona, u allura naħseb li ma nistgħux inħallu barra dan il-proġett  li diġà ġie mħabbar mill-Gvern, imma għandna nserrħu rasna wkoll dwaru.  Xtaqt ukoll li l-Kumitat jikkunsidra li titressaq il-proposta li jkun hemm xi wesgħat li jiġu trasformati fi ġnien pubbliku fl-interess tar-residenti, u li jkun hemm żoni għall-horse riding.  Naħseb li wasal iż-żmien li f’din iż-żona partikolari jkun hemm areas fejn dan il-passatemp ikun jista’ jiġi prattikat.  Naħseb li għandna nikkunsidraw li nressqu proposti simili li jkunu qegħdin iħarsu l-interess ta’ min għandu għal qalbu dan il-passatemp.

IĊ-CHAIRPERSON:  Mir-risposta għall-mistoqsija li għamilt jien aktar kmieni jidher li l-animal husbandry se jinkludi horse riding facilities.

IL-PERIT JOSEPH SCALPELLO:  Fil-każ ta’ horse riding għandek żewġ elementi; għandek il-faċilità fejn iżżomm iż-żwiemel u trabbihom, u the actual recreation.  Għalhekk meta aħna għedna li meta tipproteġi l-animal farming area l-agrikoltura tintuża imbagħad biex actually you improve the rural landscape.  Meta imbagħad għandek horse tracking mill-footpaths u mil-lanes li hemm fl-area, mod tkun għaddej minn area li hija konfużjoni ta’ uses inkluż anke uses industrijali, u mod li in the long term tkun bħala rural landscape improved.   Allura l-facilities, l-istables isiru fl-animal husbandry area imbagħad il-bqija tal-area tista’ tintuża għall-horse tracking.  

Dwar l-EIA irrid ngħid li fuq pjan ma jsirx EIA, l-EIA isir fuq individual projects.  Fuq pjan isir SEA u l-ewwel pass huwa dak li jissejjaħ SEA screening, jiġifieri flimkien ma’ konsulenti u awtoritajiet oħra naraw x’inhu l-impatt tal-proposti fuq l-ambjent li hemm fil-pjan, u jekk dawk l-impatti jiġu meqjusa of significance imbagħad tittieħed deċiżjoni u jsir full SEA.  Meta flimkien mal-ERA, l-Environmental Health, l-Agricultural Department u numru ta’ entitajiet oħra għamilna l-iscreening, given il-proposti li hemm fil-pjan innifsu li attwalment huma enivronmentally driven, il-konklużjoni kienet li m’hemmx bżonn li jsiru l-full studies għax is-safeguards li fihom il-policies qed jipproteġu l-ambjent b’mod adegwat.

IS-SUR JOHANN BUTTIGIEG (Chairman, Awtorità tal-Ippjanar):  Għar-rigward tal-inċineratur dan irid isir fl-areas li huma identifikati għall-waste management services, li m’għandu xejn x’jaqsam ma’ din l-area.   F’każ li jsir ‘il barra mill-waste management services area allura imbagħad irid isir dak il-proċess ta’ site selection exercise li imbagħad jiggwida lill-awtoritajiet għaliex dak is-sit huwa iktar idoneu minn siti oħra.   

ONOR. ROBERT CUTAJAR:  Jien infurmat li l-Kunsill Lokali tan-Naxxar illum kellu laqgħa mal-Ministru konċernat; ma nafx jekk iż-żona hijiex diġà identifikata jew le.  Fil-fatt preżenti hawn is-Sindku tan-Naxxar u forsi bil-permess tal-Kumitat tkun tista’ tinfurmana għax huma għandhom interess dirett f’isem ir-residenti.

IĊ-CHAIRPERSON:  Sinjura Sindku, nitolbok sabiex minbarra li tgħaddi kummenti dwar dak li staqsa l-Onor. Cutajar, tagħti wkoll il-veduti tiegħek b’mod ġenerali fuq il-pjan.

IS-SINJ. ANNE MARIE MUSCAT FENECH ADAMI (Sindku tan-Naxxar):  Ovvjament bħalissa qed nieħu n-noti, għax m’għandix il-kunsill kollu preżenti hawnhekk, ħalli nkun nista’ ngħaddi dan kollu lill-kunsill u flimkien nieħdu deċiżjoni u ngħidulkom il-proposti tagħna.   Dwar Sqaq Ħabel Żwejra rrid ngħid li minn hemmhekk diġà jgħaddu l-karozzi però mhuwiex tarmaced, u naħseb li jkun tajjeb li jsir anke ħalli t-trakkijiet ma jgħaddux minn fejn ir-residenti.  Kif qal l-Onor. Cutajar, illum kellna laqgħa mal-Ministru Herrera fejn infurmana li l-Magħtab se jkun il-post fejn se jsir l-inċineratur, però s’issa ma jafux fejn għax irid jinbeda l-proċess, u anke sakemm jaraw l-ispazju li hemm bżonn għalih.

IĊ-CHAIRPERSON: Onor. Cutajar, fuq talba tal-Ministru stess, se jkollna seduta – nispera qabel nieqfu għall-ferjat tas-sajf – dwar il-waste-to-energy policy, li ġiet varata ftit tal-ġimgħat ilu, fejn il-Ministru stess se jiġi hawnhekk u jagħmel preżentazzjoni dwar l-istrateġija nazzjonali f’dak li għandu x’jaqsam mal-waste-to-energy.

Jekk m’għandniex iktar x’inżidu nistgħu nagħlqu din il-parti tad-diskussjoni hawnhekk.  Ir-rakkmandazzjonijiet tagħna lill-Ministru, jekk kollha kemm aħna naqblu, għandhom ikunu fis-sens li naħsbu li l-effort min-naħa tal-PA huwa wieħed tajjeb, li jipprova jikkombaċa l-użi differenti li hemm fl-area, jipproteġi l-ambjent li hemm, u anke jillimita li nkomplu b’xi mod innaqqru mill-agrikoltura li hemm.  Kif qal is-Segretarju Parlamentari Galdes, dik l-area hija importanti f’dak li għandu x’jaqsam mat-tisħiħ tal-parti tal-animal husbandry f’pajjiżna.  Dwar Sqaq Ħabel Żwejra, li kif qalet is-Sindku jidher li partijiet minnu mhumiex bit-tarmac, nissuġġerixxi li fir-rapport tagħna lill-Ministru nirrikkmandaw li l-istudji li qed jiġu ssuġġeriti li jsiru dwar jekk huwiex feasible li dan l-isqaq jiġi jgħaqqad ma’ Triq ir-Ramla, effettament isiru sabiex b’hekk tinħoloq rotta alternattiva biex min ikun irid jagħti xi servizz fl-area ddedikata tal-animal husbandry jgħaddi minn din it-triq u ma jibqax jgħaddi mit-toroq residenzjali.

Nirringrazzjakom u ngħaddu għall-aħħar item li għandna fuq l-aġenda llum.

























PARTIAL LOCAL PLAN REVIEW OF THE CENTRAL MALTA LOCAL PLAN – IS-SGĦAJTAR RATIONALISATION SITE

IĊ-CHAIRPERSON:  Perit Scalpello, nifhem li għandek presentation ukoll fuq dan is-suġġett.

IL-PERIT JOSEPH SCALPELLO:  Se nibda billi nagħmel brief description ta’ dan il-local plan review li r-rationalisation exercise tiegħu kien sar fl-2006 u li l-iskop tiegħu dakinhar kien biex jiġu emendati ż-żoni tal-iżvilupp.   Hawnhekk qegħdin nitkellmu fuq is-site ċentrali li tkopri l-area to the west tat-Teknopark.   L-objectives għal dan il-local plan review kienu primarjament tlieta: li jsir l-ippjanar tas-site – wara li ġiet allokata għall-iżvilupp fl-2006 kien jonqosha li attwalment tiġi planned out – ir-road alignment, u ż-żoning li se tingħata din is-site, jiġifieri l-uses u l-għoli tal-bini li se jkun permissibbli fuqha. Saret konsultazzjoni pubblika fuq dawn l-objectives u rċevejna tliet sottomissjonijiet.  Bħala kummenti ġenerali kien hemm wieħed li jgħid li għandu jkun hemm iktar mixed uses fl-area, kien hemm oġġezzjoni li jsir aċċess minn Valletta Road għal ġos-site, imbagħad kien hemm kumment dwar li għandu jkun hemm infrastruttura u waste management għal dan l-iżvilupp u li s-site għandha tinkorpora ammont ta’ open space.   

Rigward l-istrategic context li qegħdin naħdmu fih, l-ewwel  nett hemm l-iSPED, li jgħid li jekk għandek spazju li huwa available għall-iżvilupp għandek dejjem tiżviluppah b’mod sostenibbli, imbagħad hemm policies iktar speċifiċi dwar x’tip ta’ żvilupp qed nantiċipaw għaż-żoni urbani.  Għandu jkun hemm building heights u densities li jiġu kkontrollati u għandu jkun hemm ukoll open spaces ma’ urban areas ġodda.  Kif għedt, fir-rationalisation of development boundaries exercise tal-2006 ittieħdet id-deċiżjoni li din is-site tiġi nkluża fiż-żona tal-iżvilupp u l-local plan tal-Mosta kien diġà għamel proposti dwar l-area u qal li predominantly għandha tkun għall-użu residenzjali.  Kien għamel ukoll kundizzjoni li għandu jkun hemm buffer bejn iż-żona residenzjali u Teknopark. Fil-kuntest ta’ rationalisation dejjem trid tħares lejn x’qiegħed jiġri fil-madwar dwar l-għoli tal-bini, u l-height limitation tas-surroundings ta’ din is-site huwa ta’ 17.5 metri.  Bħalissa qegħdin naraw il-boundary tas-site li ġiet inkluża fiż-żona tal-iżvilupp tal-2006, però aħna qed nitkellmu biss fuq il-parti mmarkata “B” u fuq il-parti tas-site li hija separata mill-bqija ta’ site “A” bil-bypass li f’dawn ir-ritratti ma tidhirx għax kienet għadha ma ġietx iffurmata però li llum hija miftuħa u allura aħna ħassejna li dawn huma two distinct sites li għandhom karattru differenti, waħda tista’ tiġi ppjanata bħala parti minn dan l-eżerċizzju, u l-oħra, given the size and the context, ħassejna li għandha tkun ippjanata iktar fil-futur.  

Issa qegħdin naraw il-pjanta tal-local plan li qed tagħmel iż-zoning tal-madwar, li hija  residential area mad-dawra u t-Teknopark fuq “din” in-naħa.  Kif tistgħu taraw, il-height limitation tal-area tad-dawra kollha hija 3 floors plus semi-basement, li converted into metres jiġu 17.5 metres.  

Rigward il-land use qegħdin nipproponu żewġ elementi, most of it se tkun residential area allura imbagħad tapplika l-policy tal-local plan fuq residential area, u block minnhom huwa earmarked għal commercial development li allura mbagħad tapplika l-commercial area policy għaliha.  Bħala developable area hemm 12,300 metri kwadri minn total ta’ 23,000 metri kwadri, bħala open space qed nipproponu żona ta’ 3,400 metri kwadri, u building height in line mas-surroundings qed nipproponu li jkun 17.5 metri kif interpretat bid-DC15.  Bħala trasport qegħdin nipproponu network ta’ toroq ġodda biex jgħaqqdu kemm lin-neighbourhood ma’ din is-site u anke biex joħolqu frontages għall-proprjetajiet u anke jservu biex jiddistingwu bejn residential u commercial.  Hawnhekk għamilna condition ta’ planning gain.  L-iktar li għamilniha huwa minħabba l-issue ta’ open space biex aħna naċċertaw li ladarba toħroġ din l-iskema u tidħol in force u jibda jsir l-iżvilupp on a site by site basis dejjem se jkun hemm contribution biex isir dan l-open space għax ovvjament bħala development huwa diffiċli li xi ħadd jiżviluppa l-open space b’mod privat u allura aħna qed ngħidu li għandu jkun hemm contribution mill-owners li jmorru ġo fund li mbagħad ladarba jkun fih biżżejjed flus, jew anke jekk ma jkunx fih biżżejjed flus, dawn ikunu jistgħu jintużaw għal meta jkun ser isir dan il-public garden.  L-unika kundizzjoni hi li l-flus ma jistgħux jintużaw għall-esproprju jekk ikun hemm bżonn, jiġifieri l-flus ikunu ddedikati biss għall-iżvilupp tal-ġnien innifsu.  

Bażikament hemm tliet blocks li huma għar-residential, block li huwa għall-commercial li qiegħed adjacent mat-Teknopark u anke fronting fuq il-bypass, imbagħad hemm il-main public garden qisu fiċ-ċentru tan-neighbourhood biex anke jservi ta’ żvog, kemm għar-residenti ġodda kif ukoll għar-residenti li hemm illum.

IĊ-CHAIRPERSON: Qed nifhem tajjeb li l-commercial area qiegħda tħares fuq il-bypass però speċifikatament fuq service road?

IL-PERIT JOSEPH SCALPELLO:  Eżatt. Peress li hawnhekk għandek arterial road qatt ma huwa rakkmandabbli li jkollok direct access fuq arterial road.  Permezz t’hekk hemm aċċess separat u b’hekk l-iżvilupp kummerċjali nnifsu jkun jista’ jaħdem aħjar għax fuq is-service road tkun tista’ tipproponi direct access.  Kont qed ngħid li l-condition tal-green buffer bejn it-Teknopark u r-residential area żammejnih,  il-building heights huma dawk li japplikaw għaż-żoni li huma fabbrikabbli, u qegħdin nipproponu li jkunu l-istess bħas-surroundings, jiġifieri 17.5 metres.  Fl-aħħar nett ngħid li l-konsultazzjoni pubblika tagħlaq fit-2 ta’ Lulju.

IĊ-CHAIRPERSON:  Kif fhimt jien, din il-biċċa art daħlet fl-iskema fir-rationalisation tal-2006, jiġifieri fl-eżerċizzju li qed tagħmel illum il-PA qed tippjana x’tip ta’ żvilupp jista’ jsir fuq dan is-sit moving forward.   Qed ninnota li hemm parti mdaqqsa li hija ddedikata biex titħalla għal public open space u rrid nirrileva l-punt li ftit tal-ġimgħat ilu l-Kunsill Lokali tal-Mosta kien għamel it-talba biex parti mis-sit fejn il-PA identifikat li għandu jkun public open space fil-fatt isir public open space.  Ovvjament il-kunsill illimita t-talba għall-portion tal-art li hija tal-Gvern, però qiegħed ninnota li l-PA saħansitra marret oltre minn dak li kien talab speċifikament il-kunsill lokali għax l-area li ġiet identifikata għal public open space hija iktar minn hekk.  Fil-fatt jien nirrileva b’mod pożittiv li bbażat fuq il-figuri li għandna quddiemna, hemm prattikament 28% ta’ din l-area li se tkun public open space biex titgawda mir-residenti tal-akkwata.  

Perit Scalpello, mid-dokument li ċċirkolajtulna rajt li intom diġà ħdimtu kemm jidhrilkom li dan il-public open space għandu jiġi jiswa.  Kif tkunu għamiltuh dak il-kalkolu?   

IL-PERIT JOSEPH SCALPELLO:  Through the urban improvement fund (UIF) li issa huwa planning fund li jalloka numru ta’ fondi għal dawn it-tip ta’ proġetti, ġiet stabbilita guiding rate li għal public open space hija ta’ bejn wieħed u ieħor €200 kull metru kwadru, u meta ħdimniha wasalna għaċ-ċifra ta’ €670,000.  Dak l-ammont iddividejnih bid-developable area biex ħriġna l-contribution li kull developer irid jagħti għal kull metru kwadru, u ċioè €55.  Dawk il-flus iżżommhom il-PA, u meta ssir applikazzjoni biex jiġi żviluppat dak il-ġnien, ikunu available għal min ikun se jagħmel ix-xogħol.

IĊ-CHAIRPERSON: Jiġifieri jekk fhimt sew, intom ikkalkulajtu li mill-area li hija żviluppabbli, jiġifieri 12,000 metru kwadru, se jkun hemm planning gain ta’ €55 għal kull metru kwadru, li jammontaw għal madwar €670,000, u dawk il-flus se jmorru fil-planning fund.

IL-PERIT JOSEPH SCALPELLO:   Għal dan il-proġett.

IĊ-CHAIRPERSON:  U għandi nifhem li fil-futur anke l-kunsill lokali jkun jista’ jagħmel talba sabiex juża dawn il-fondi biex joħloq dan il-ġnien.   

IL-PERIT JOSEPH SCALPELLO:  Iva.

IĊ-CHAIRPERSON:  Il-public open space kif qed jiġi ssuġġerit, jippermetti wkoll underground facilities bħalma huwa parking?

IL-PERIT JOSEPH SCALPELLO:  Huwa kkunsidrat, però wieħed irid jara l-proġett as a whole.

IĊ-CHAIRPERSON:   Nixtieq nistaqsi – naf li anke l-Malta Industrial Parks (MIP) se tkun qed tagħmel talba b’mod speċifiku – jekk il-commercial area li tmiss...  Jekk qed nifhem tajjeb mhemmx boundary bejn il-commercial area u t-Teknopark, jiġifieri se jkunu back-to-back.   

IL-PERIT JOSEPH SCALPELLO:  Hemm il-boundary wall.   

IĊ-CHAIRPERSON:  Jiġifieri bniedem, jekk irid, dejjem bi ftehim, jista’ jaċċessa s-sit minn fuq l-art tal-MIP stess.    

IL-PERIT JOSEPH SCALPELLO: Bejn il-commercial area u t-triq li hemm fit-Teknopark hemm landscaping buffer, però jekk l-MIP tiddeċiedi li tagħti aċċess għal third parties fuq l-art tagħha, hija aċċessibbli għax it-triq tat-Teknopark hija public road.

IĊ-CHAIRPERSON:   Il-commercial area  bħala użi tinkludi child care facilties?

IL-PERIT JOSEPH SCALPELLO:  Child care facilities huma aċċettati f’employment areas in ġeneral, allura iva.  

IĊ-CHAIRPERSON:  Mill-informazzjoni li għandi mill-MIP jidher li t-Teknopark huwa prattikament okkupat kollu, u qegħdin jaraw li fil-futur immedjat se tkun qed tiftaħ faċilità ġdida li timpjega madwar 300 persuna, li allura se jkompli jżid il-bżonn għal childcare facilities.  Naf li min-naħa tagħhom se jkunu qed jiktbu b’mod dirett u jagħmlu s-submission tagħhom dwar il-parti tal-area li hija identifikata bħala commercial area li hija public land.   Jien qed nistaqsi jekk għandux wieħed jikkunsidra li jkollha aċċess –  din it-talba qed issir anke mill-MIP stess – mill-Mosta Teknopark sabiex jinbena childcare facility li jkun qiegħed jaqdi l-bżonnijiet tat-Teknopark.  Jien qed nifhem li l-commercial area jippermetti dak l-użu.

IL-PERIT JOSEPH SCALPELLO:  Iva.

IĊ-CHAIRPERSON:  Wara dan il-proċess, jekk taraw li jkun hemm bżonn review għal dak li għamiltu intom, din terġa’ tiġi quddiem dan il-Kumitat?  

IL-PERIT JOSEPH SCALPELLO:  Terġa’ tiġi biss jekk isiru emendi.

IĊ-CHAIRPERSON:  Nirringrazzjak.  Nista’ nagħlaq billi ngħid li l-Kumitat qiegħed jaqbel maż-zoning u mal-pjan kif qed jiġi propost mill-PA u jilqa’ b’sodisfazzjon l-element għall-public open space li żgur hija xi ħaġa pożittiva anke għar-residenti tal-akkwata.  Mil-lat ta’ toroq li intom issuġġerejtu naħseb li jimxu paripassu mat-toroq li hemm fl-area, jiġifieri f’dak is-sens kien hemm ippjanar tajjeb, hemm ċerta continuity ma’ dak li għandu x’jaqsam ma’ flow tat-traffiku u ma’ toroq, u hemm ippjanar tajjeb f’dak li għandu x’jaqsam ma’ schemed roads.

Nirringrazzjakom u naġġorna l-Kumitat hawnhekk.

Fil-5:51 p.m. il-Kumitat aġġorna.
